
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
আমরা আমাদের আরব্ধ কর্ম সুরু করছি। প্রার্থনা করি ভগবান আমাদের এই কার্যে ও মাতৃভূমির মুক্তি সংগ্রামে আশীর্বাদ করুন। এবং এখানে আমাদের দেশ মাতার মুক্তির জন্য, মঙ্গলের জন্য এবং জগৎ সভায় উচ্চাসন লাভের জন্য আমরা আমাদের এবং আমাদেব সহকারীদের জীবন পণ করছি।

 এই সামরিক সরকারের কাজ হবে বৃটিশ এবং তার মিত্র জাতি সমূহকে ভারত ভূমি থেকে বহিষ্কৃত করে দেওয়ার জন্য সংগ্রাম পরিচালনা করা। তার পরের কর্তব্য হবে দেশের জনসাধারণের ইচ্ছামত এবং তাদের বিশ্বাসের ওপর এক স্থায়ী স্বাধীন জাতীয় সরকারের প্রতিষ্ঠা করা। বৃটিশকে পরাজিত ও বহিস্কৃত করার পর জাতীয় সরকার স্থাপন না হওয়া পর্যন্ত এই সামরিক সরকার ভারতীয় অধিবাসীদের বিশ্বাস বজায় রেখে শাসনের কার্যভার বহন করে যাবে।

 সামরিক সরকারের প্রত্যেক ভারতবাসীর সমর্থন পাবার অধিকার আছে এবং সে দাবী জানানাে হচ্ছে। এই সরকার ধর্ম্মের স্বাধীনতা স্বীকার করে এবং প্রত্যেক অধিবাসীর সমান অধিকারের সমর্থন করে। অতীতের বিদেশী শাসনের কৌশলসঞ্জাত সমস্ত বিভেদবুদ্ধি অতিক্রম করে এবং দেশের সব সন্তানকে সমচক্ষে দেখে এই সরকার দলগত ও অংশগতভাবে সমস্ত জাতির কল্যাণ ও সমৃদ্ধির জন্য পণ করেছে।

 ভগবানের নামে, অতীত যুগে যাঁরা ভারতীয় জনগণকে সুসংবদ্ধ করেছিলেন তাঁদের নামে এবং যে সকল পরলােকগত বীর আমাদের নিকট বীরত্ব ও আত্মত্যাগের আদর্শ স্থাপন করে গেছেন তাঁদের নামে আমরা ভাবতীয় জনসাধারণকে আমাদের পতাকাতলে সমবেত হবার জন্য আহ্বান করছি। বৃটিশের বিরুদ্ধে চূড়ান্ত সংগ্রামের আয়ােজন করার জন্য আমরা তাঁদের এবং তাঁদের মিত্রদের আহ্বান করছি। শত্রু যতদিন না ভারতভূমি থেকে বহিষ্কৃত হয় ততদিন পর্যন্ত এই সংগ্রাম সাহস, অধ্যবসায় ও চরম জয়ের ওপর আস্থা রেখে চালিয়ে যেতে হবে।


 এই ঘােষণা পত্রের শেষে স্বাক্ষর করেছিলেন; নেতাজী সুভাষ চন্দ্র বসু ক্যাপ্টেন মিস্ লক্ষ্মীবাঈ, এস, এ, নায়ার, লেঃ, কঃ, এ, সি, চ্যাটার্জী, লেঃ, কঃ

				 এই পাতা শেষ সম্পাদিত হয়েছে ১৩:৪৫টার সময়, ২৬ এপ্রিল ২০২২ তারিখে।

